
Testement de jean
cousin

L an mil six cens neuf et le cinquie(me) jour
du moys de jung apres midy dans villemur
dioceze bas de montauban et sen(echau)cee de th(ou)l(ous)e de
th(ou)l(ous)e (sic.) soubz le regne de no(tr)e souverin prince
henry par la grace de dieu roy de france et de 
navarre pardevant moy not(air)e royal soubz(sig)ne et
presens les tesmoingz bas nommes s'est p(rese)nté
jean cousin marchant chausatier de lad(ite) ville
lequel bien voyant cognoissant et ayant parfaicte
memoire a dict et declaré estre sur le poinct
de se mettre en chemin pour aller treuver sa mai(es)té (lire : majesté)
pour estre d'elle touché, en la ville de paris
affin que par sa vertu il le guerisse du mal
des escruelles duquel il est detenu despuis
sa naissance n'ayant treuvé moyen d'en guerir
mais d( )autant que a cause du long voiage
qu'il a a f(air)e il pourroit tumber en quelque
grande maladie considerant qu'il n'y a rien
de plus certain que la mort ny rien de 
plus incertain que l'heure d'icelle non
induit ny suborné de personne a vouleu f(air)e
testement et dispozer de ses moyens &
faculttés envers ceux que luy ont secouru
en ses necessittés et avant que venir
a la donna(ti)on d( )iceux a premierement recomandé
son ame a dieu le pryant le vouloir conduire
en voiage et par tout ou il yra vouloir
augmanter le don a sa mai(es)té pour le guerir
dud(it) mal duquel il est detenu et que s'il
le veut retirer hors de ce monde qu'il luy

plaise le vouloir colloquer en son paradis celeste
qu'il a preparé a ses enfans bien aymés du
nombre desquelz il croyt par ferme foy estre
luy pardonner ses fautes et peches qu'il a
commises et commet journellement contre ses
sainctz et divins commandemans & iceux laver
au sang precieux de son filz jesus christ
or venant a sond(it) testement dispozant
de ses moyens et facultés a donné donne
et legue led(it) testateur a judith de cousin sa
soeur et femme a pier(re) grellon marchant de
montauban la somme de cinq solz et c'est
d( )autant qu'elle ne luy a jamais vouleu
secourir a ses necessites et moyenant ce l()a
faict son her(iti)ere par(ticuli)ere et qu'elle ne puise
rien plus demander sur ses biens desquelz



il l a tire moyenant lesd(its) cinq solz que veut
luy estre payés par son her(iti)er bas nommé
incontinant appres son deces item donne et
legue a un ch(ac)un de ses parens la somme de
cinq solz payables comme dessus et moyenant
ce les faict ses her(iti)ers par(ticuli)ers et qu'ilz ne
puissent rien demander sur ses biens et
hereditté soict il par droict de representa(ti)on
o par quelque maniere que ce soict
item donne & legue a madonne jeanne de
richard femme de m(aîtr)e jean doudet un petit
jardin q(u'i)l a aux faulx bourcz s(ain)t jaques de
villemur et( )pres l'hospital pour par elle
en f(air)e a ses plaisirs et volontés lequel
il a cy devant donné par donna(ti)on rettenue
par moy d(it) not(air)e le vingt septie(me) de may d(erni)er passe
laquelle veut que sorte a son plain et entier
effect et moyenant ce l( )a faict son her(iti)ere
par(ticuli)ere & qu'elle ne puisse rien demander a
ses biens et hereditté et en tous et ch(ac)uns
ses biens meubles immeubles presens et

advenir a faict son her(iti)er universel et general
et de sa bouche nommé m(aîtr)e ysaac boulous
advocat au siege ordin(air)e de villemur lequel
luy a secouru en ses grandes necessités
et en a receu et reçoit journellement de
grandz plaisirs et services pour par luy
f(air)e desd(its) biens et hereditté a ses plaisirs et
volontés comme un ch(ac)un faict de sa
cause propre et d( )autant qu'il a vendus
et alienés quelques pieces de terre &
vigne dans le vignoble dud(it) villemur et q(ue)
ausd(ites) ventes il est frustre plus q(ue) de
la moytie du juste prix donne plain
pouvoir et puissance a son d(it) her(iti)er de les
recouvrer en payant les sommes qu'il en
a receus quxd(its) achepteurs et autres legitimes
decostemans et en reffus de ce f(air)e les
poursuivre par les voyes de justice deues
et raisonnables et tout ainsi que led(it)
testateur feroit sy led(it) deces n'advenoit et
au cas led(it) testateur ne seroit de retour
et qu'il demeureroit vers lad(ite) ville de
paris ou en quelques autres quartiers et
qu'il feust faicte difficulté a sond(it) her(iti)er
de la jouissance de ses biens sans preuve
ou attesta(ti)on de sa mort veut & ordonne
que sond(it) her(iti)er jouisse des a p(rese)nt desd(its)
biens sans venir a lad(ite) preuve ou attesta(ti)on
a la charge par luy de payer les charges
annuelles et sept livres qu'il doit a
madonne jeanne de viliers se reservant
au cas il seroit de retour pouvoir reprendre
lesd(its) biens et payer a sond(it) her(iti)er les sommes



qu'il aura payées tant aud(it rachept

que ausd(ites) charges et lesd(ites) sept livres deubz
a lad(ite) de viliers sans qu'il veulhe comprendre 
une piece de vigne appellée l'esperonniere
& une piece de terre a pech de peyre q(u'i)l a
vendues aud(it) boulous laquelle vente
il a approuve et ratiffie en tant que besoing
seroit que veut q(ue) sorte son plain & entier
effect sans qu'il prethende luy en f(air)e
aucune demande led(it) retour advenant d( )autant
que les sommes mentionnées au contract
ont esté convertyes a son proffit et utillitte
et telle a dict estre sa volonte derniere
cassant revoquant et annullant toutes
autres donna(ti)ons qu'il pourroit avoir
cy devant faictes excepté celle de lad(ite) de richard
& la p(rese)nte que veut que vailhe par droict de
testement et si ne pouvoit valoir par
droict de testement veut que soict valab(le)
par codicil ou donna(ti)on faicte entre les 
vifz a jamais irrevocab(le) ou par quelque
maniere que pourra valoir de droict m'ayant
requis a moy dict not(air)e luy vouloir rettenir
le p(rese)nt testement codicil ou donna(ti)on ce
qu'ay faict en presence de jacob auriol jean
seigne mar(chan)t sire pierre verdier premier [con]sul
jean bousquet cordonnier pie(rre) agar jeune
m(aîtr)e pie(rre) seigne escolier david puilaurens
jean malbert et antoyne ratier prat(icien) les
tous habitans dudict villemur soubz(sig)nes avec
led(it) cousin testateur & moy jean custos not(air)e
et tabellion royal de lad(ite) ville

J. Cousin   Verdier, presant   Puilaurens, p(rese)nt

Seigne        Bousquet             P. Agar

Ratier, p(rese)nt        Jacob Auriol

Seigne, p(rese)nt     Malbert, p(rese)nt

                  Custos, not(aire)


